
ANATOMIK TERMINOLOGIYA BO’LIMIDA LOTIN TILI 

SIFATLARINING  MA’NO JIHATLARI 

 

Xafizova Muharram Nematilloyevna 

Osiyo xalqaro universiteti Klinik fanlar kafedrasi 

 

Annotatsiya: Ushbu maqolada lotin tilidagi sifat so’z turkumi va uning 

grammatik kategoriyalari: guruhlari va darajalarining yasalishi haqida so’z yuritiladi. 

Sifatlarning  ma’no jihatdan turlari misollar orqali beriladi. 

Kalit so’zlar: sifat,  rod qo’shimchasi, daraja, guruh, affiks 

 

Tibbiyot fakulteti talalabalari uchun  Lotin tili va tibbiy terminologiya 

modulida sifat so’z turkumi va uning grammatik kategoriyalarini tushuntirish 

asnosida sifat bilan keladigan anatomik terminlarmi tarjima qilishni o’rganamiz. 

Sifat  predmet belgisini bildiruvchi  va  keng tushunchali so’z turkumi  boʻlib, u 

belgini rang-tus, ta’m-maza, hajm, shakl, koʻrinish, xususiyatlarga koʻra bildiradi: 

qizil, keng, achchiq, uzun, qisqa,  qirrali, bigizsimon, o’ng, chap, ichki, tashqi va h. 

Sifat asosan otga ergashib keladi va uning belgisini aniqlaydi. Masalan:  ligamentum 

album oq boylam, pocessus transversus ko’ndalang o’simta,  vena profunda chuqur 

vena, musculus latissimus eng serbar mushak  kabi. Bunda belgi bildiruvchi so‘z 

aniqlovchi, uni boshqarib kelgan  ot esa aniqlanmish deyiladi. Lotin tilida sifatning 

asosan 2 guruhi, 3 ta darajalari va 3 xil turlanishini ko’rib  chiqamiz. Lotin tilida 

sifatning asosan 2 guruhlarini yaxshi tushinib olish kerak bo’ladi. 1-guruh sifatlari  

rus tili rodlari kabi rod qo’shimchalariga ega. Masalan: planus, plana, planum 

(yassi); dexter, dextra, dextrum (o’ng) sifatlaridagi us, er -mujskoy rod 

qo’shimchalari, a -jenskiy rod qo’shimchasi va um - sredniy rod qoshimchasi 

hisoblanadi. Lotin tili otlari  rus tili otlaridek 3 ta rod (mujskoy rod qo’shimchasi-us, 

jenskiy rod qo’shimchasi-a va sredniy rod qo’shimchasi-um )larda  bo’lganligi 

uchun  anatomik terminlarni o’zbek tilidan lotin tiliga tarjima qilishda berilgan 

otning rodiga, soniga moslashtiramiz. Masalan: musculus atamasi  mujskoy roddagi 

atama, shuning uchun longus  bilan moslashadi, mana shu moslashgan aniqlovchi 

deyiladi. O’zbek tilida rod tushunchasi yo’qligi sababli  sifat qatnashgan anatomik 

terminlar (moslashgan aniqlovchi)ni lotin tilidan o’zbek  tiliga tarjima qilish 

osonroq. Ammo o’zbek tilidan lotin tiliga atamalarni tarjima qilishda otning rodi va 

soniga e’tibor qilamiz.  

Lotin tilida  ham sifatlar maʼnosiga qarab bir necha turga boʻlinadi: rang-tus 

bildiruvchi sifatlar —albus, alba, album oq,  niger, nigra, nigrum qora,  flavus, flava, 

flavum sariq, ruber, rubra, rubrum qizil, coeruleus, coerulea, coeruleum ko’k,   

cinereus, cinerea, cinereum kul rang, viridis, viride yashil kabi; maza-taʼm 

bildiruvchi sifatlar —dulcis, dulce shirin, amarus, amara, amarum achchiq kabi; 

shakl-koʻrinish bildiruvchi sifatlar —pisiformis no’xatsimon,  piriformis noksimon,  

cruciformis xochsimon, obliquus qiyshiq,  rectus to’g’ri kabi; hajm, oʻlchov 

bildiruvchi sifatlar—latus keng, longus uzun, altus baland, planus yassi, major katta, 

minor kichik  kabi; a’zo yoki organga tegishlilik  costalis qovurg’aga oid,  vertebralis 

umurtqaga oid va h. 2-guruh sifatlari tibbiyotda eng ko’p uchraydigan sifatlar 

hisoblanadi, chunki bunday sifatlar sifat yasovchi qo’shimchalar -alis  va aris  

suffiksi yordamida yasaladi va tegishlilik, oidlik ma’nosini bildiradi.  Masalan: costa 

–qovurg’a, costalis  qovurg’aga oid, ala-qanot, alaris , vertebra-umurtqa, vertebralis, 

cerebrum-miya, cerebralis  va boshqalar. 

Sifatning morfologik belgisi — daraja kategoriyasiga egaligidir. Belgining 

oddiy darajaga ko‘ra  nisbatlab, farqlanishi sifat darajalari  deyiladi. Sifat 

bildiradigan belgi daraja nuqtai nazaridan 3 xil boʻlishi mumkin. Shunga koʻra, lotin 

tilida ham sifatning 3 xil daraja kategoriyasi farqlanadi:  Bir narsa 

belgisining  boshqa narsa belgisiga nisbatlanmay ifodalanishi oddiy daraja deyiladi. 

Bunday sifatlar daraja bildiruvchi  affikslarga ega bo‘lmaydi. Oddiy daraja —holatni 

bildiradi. Masalan: longus uzun, brevis qisqa, magnus katta, parvus kichik kabi;  

Qiyosiy daraja belgining oddiy darajaga nisbatan ortiq yoki kam ekanligini qiyoslab 

ko‘rsatadi. O’zbek tilida qiyosiy darajadagi sifat asosan -roq affiksi yordamida 

yasaladi, lotin tilida esa sifat negiziga -ior, -ius affiksini qo’shish orqali yasaladi. 

Masalan: longior uzunroq, brevior  qisqaroq, altior balandroq kabi. Orttirma daraja  

maxsus morfologik koʻrsatkichi yoʻq.     Belgining ortiqligi maʼnosi oʻzbek tilida bir 

necha usul bilan ifodalanadi. Mas, fonetik usul: sapsariq, koʻmkoʻk, baland (unlini 

choʻziq talaffuz etish); leksik usul (maxsus soʻzlar yordamida): juda kuchli, 

nihoyatda goʻzal kabi;  

    Orttirma daraja belgining oddiy darajadan ortiq, yuqori 

ekanligini  ifodalaydi.  Lotin tilida orttirma daraja  sifat negiziga -issim va  -rim 

affiksi vositasida hosil bo‘ladi. Masalan: latissimus – eng serbar, altissimus- eng 

baland, ruberrimus- qip-qizil, nigerrimus- qop-qora va h. 

Lotin tilida sifatlar bilan so‘z yasalishi otning rodi va sonning grammatik 

kategoriyalari hamda kelishik turlari bilan chambarchas bog‘liq, bunda u o‘zbek 

tilidagi  va rus tilidagi so‘z yasalishidan tubdan farq qilishini ko‘ramiz.  Bu turkum 

o‘zbek tilining grammatik tuzilishiga yot bo‘lganligi sababli yodlash shart.  Shuni 

aytish kerakki, so‘z yasalish jarayonlari muayyan til taraqqiyotining tarkibiy va 

o‘ziga xos xususiyatlari bilan chambarchas bog‘liqdir.   

